
除痰之劑 

截瘧七寶飲《易簡方》劫痰、截瘧。 

原文 

截瘧七寶常山果，檳榔朴草青陳夥，水酒合煎露一宿，

陽經實瘧服之妥。 

 

註釋 

      常山(酒炒)、草果(煨)、檳榔、厚朴、青皮、陳皮、甘草。等分，水、酒

各半煎，露一宿。發日早晨，面東溫服。○常山吐痰，檳榔破積，陳皮利氣，青

皮伐肝，厚朴平胃，草果消膏梁之痰，加甘草入胃，佐常山以引吐也。 


